
Estrategia osoa

Sarrera

Gero  eta  desberdintasun  handiagoak,  narriadura  ekosozial  azeleratua  eta  tentsio
demokratiko sakonak konbinatzen dituen polikrisi global batek markaturiko momentu
batean bizi gara. Alde ekonomiko eta sozialak gero eta handiagoak dira, planetako mugak
gainditu egiten dira eta bizitza duina izateko baldintzak mehatxupean daude,  eredu
ekonomiko  bidegabe,  estraktibista  eta  botere-kontzentratzaile  bati,  besteak  beste,
erantzuten  dioten  dinamiken  ondorioz.  Dinamika  horiek  ez  diete  berdin  eragiten
pertsona eta komunitate guztiei, eta gehiago astintzen dituzte historikoki pobretuak,
arrazializatuak, kolonizatuak edo baztertuak izan direnak, bai Hegoalde Globalean, bai
Iparralde Globaleko zenbait testuingurutan. Egoera horretan, bidegabekeria horiek nola
gertatzen diren eta kolektiboki nola eralda ditzakegun ulertzea premiazko zeregina da.

Herritartasun  Globalerako  Hezkuntza  Garapenerako  Hezkuntzaren  bilakaera-prozesu
baten ondorioz sortu da. Izan ere, Garapenerako Hezkuntzak asistentziazko ikuspegiak
gainditu, eta desberdintasunen kausa estrukturalak zalantzan jartzeko moduko ikuspegi
kritikoak  hartu  ditu.  Ibilbide  horretan,  ikuspegi  feministak,  ekologistak  eta  giza
eskubideekin  lotutakoak  sartu  dituzte;  lokala  eta  globala  lotu  dituzte;  botere-
harremanak,  legatu  kolonialak  eta  era  guztietako  diskriminazioak  zalantzan  jartzen
dituzten  begirada  kritikoak  integratu  dituzte,  eta,  hala,  justizia  globala  paradigma
desarrollistatik  eta  Iparralde-Hegoaldeko  logiketatik  haratago  pentsatzeko  aukera
ematen duen etorkizun komun gisa kokatu dute.

Esparru horretan kokatzen dira Eraldaketarako eta Justizia Globalerako Hezkuntza (EJGH)
eta  Gizarte  Eraldaketarako  Hezkuntza  (GEH),  kultura-eraldaketa  emantzipatzailerako
estrategia  gisa  ulertuak,  bidegabekeriak  desnaturalizatzeko,  itxaropen  kolektiboa
berreskuratzeko  eta  alternatiba  bidezkoagoen  eta  bizigarriagoen  imajinaziorako
espazioak  irekitzeko  aukera  ematen  dutenak.  Ikuspegi  horiek  errealitatea  kritikoki
irakurtzea, gure interdependentziak onartzea eta elkarrekin jarduteko gaitasunak lantzea
eragiten dute, eta, horrenbestez, hezkuntza galdera, lotura eta horizonte partekatuak
eraikitzeko  moduko  eremu  bilakatzen  da,  isilduak  edo  baztertuak  izan  ohi  direnen
esperientzia eta jakintzetatik abiatuta, batez ere.

EJGHk eta  GEHk,  Mugarik  Gabeko Ekonomialariok  (MgE)  ulertzen ditugun moduan,
eskatu egiten dute errealitatea lente askotatik interpretatzeko eta aldaketak bultzatzeko
gaitasuna duen eragile kolektiboa osatzen dutela onartzeko gai diren herritar global
kritikoak eratzea. Halaber, lurralde eta esperientzia desberdinetatik bizitza erdigunean
jartzeko feminismoak eta arlo ekonomiko, sozial  eta ekologikoa integratzen dituzten
alternatiben alde lan egiten duten pertsonen,  komunitateen eta erakundeen arteko
loturak indartu, eta historikoki diskriminatuak, ikusezin bilakatuak edo kolonizatuak izan
diren  pertsonen  eta  taldeen  protagonismoa  aitortu  behar  da.  Begirada  horretatik,
justizia globala ikuspegi desarrollistaren mugak gainditzeko eta eraldaketak berdintasun
handiagoko gizarte jasangarriago eta demokratikoagoetara bideratzeko aukera ematen
duen horizontetzat hartu behar da.

Estrategia honek lotura zuzen-zuzena du Garapenerako Erakundeen Koordinakundeak
garatutako  kontzeptu-  eta  politika-esparruarekin.  Sektorearen  hausnarketa-prozesu
kolektibo zabal baten emaitza den dokumentu honekin, bereziki:  Eraldaketarako eta
Justizia  Globalerako  Hezkuntza.  Espainiako  lankidetzarako  proposamenak.  Esparru
horrek indartu egiten du EJGH prozesu politiko, hezkuntza-prozesu eta prozesu kultural
gisa ulertzea, desberdintasunen kausa estrukturalak eraldatzera, subjektu kolektiboak
osatzera  eta  gizartean  eragiteko  eta  gizartea  aldatzeko  eragile  anitzeko  aliantzak
antolatzera bideratuta dagoena. MgEren estrategiak bat egiten du ikuspegi partekatu
horrekin, eta MgEren ekarpen espezifikoaren bidez zehazten da: ekonomiaren eta haren
botere-egituren irakurketa kritikoa, feminista eta ekosoziala.

Halaber, Eraldaketarako eta Justizia Globalerako Hezkuntzaren Estrategia hori politika
publikoen eta adostasun instituzionalen esparru zabalago batean kokatzen da. Bat egiten
du  Lankidetzaren  Espainiako  Plan  Gidatzailearekin  (2024–2027).  Eta  plan  horrek
herritartasun globalerako hezkuntza, giza eskubideen ikuspegia, lankidetza feminista,
politiken  koherentzia  eta  eragile  anitzeko  aliantzak  trantsizio  sozial,  ekonomiko  eta
ekologikoei justizia globaleko ikuspuntutik aurre egiteko oinarri gisa jartzen ditu. Era
berean,  (H)ABIAN  2030  Gizarte  Eraldaketarako  Hezkuntzaren  Euskal  Estrategiarekin
lotzen da, etengabeko ikaskuntzan, sareko lanean eta erakunde publikoen eta gizarte
zibilaren arteko erantzukidetasunean oinarritutako hezkuntza kritikoaren, lokalaren eta
globalaren aldeko apustua partekatuz.  Azkenik,  estrategia  honek Euskadiko GGKEen
Koordinakundearen Gizarte Eraldaketarako Hezkuntzaren Eredu-dokumentuarekin ere
bat  egiten  du.  Dokumentu  horrek  hezkuntza  partaidetza-prozesu,  prozesu
emantzipatzaile eta gizarte-eraldaketara bideratuko prozesutzat jotzen duen ikuspegia
indartzen du.

Estrategia  hau  barne-koherentziaren  konpromisoan  oinarritzen  da.  Mugarik  Gabeko
Ekonomialariak erakundean uste dugu ezinezkoa dela justizia ekonomiko eraldatzailea
sustatzea  gure  antolamendu-praktikak  kritikoki  berrikusi  gabe.  Horregatik,  ikuspegi
feministak, ekosozialak, giza eskubideekin lotutakoak, dekolonialak eta arrazakeriaren
kontrakoak pixkanaka sartzen ari gara lan egiteko, ikasteko eta erlazionatzeko moduan,
prozesu horiek hausnartzeko, taldean ikasteko eta barne-eraldaketarako gune bizitzat
hartuta.

Estrategia honen bidez, Mugarik Gabeko Ekonomialariak erakundeak berretsi egiten du
errealitatea  aztertzeaz  gain,  errealitate  hori  eraldatzen  aktiboki  laguntzen  duen
hezkuntzarekiko  konpromisoa.  Gaitasunak  indartzearen,  aliantzak  eratzearen  eta
prozesuak  bultzatzearen  alde  egiten  dugu,  pertsonek  garbi  izan  dezaten  esparru
ekonomiko nagusia eztabaidan jartzeko gai diren subjektu kolektiboak direla, eta aurrera
egin dezaten, beste erakunde eta komunitate batzuekin batera, gure bizitzak eta gure
planeta bizigarri eta duin egingo dituen justizia ekonomiko baterantz.

Helburu orokorra

Herritar  global  kritiko  eta  itxaropentsuak  bultzatzea,  interdependentzia  lokal  eta
globalak  ulertuko  dituztenak  eta  justizia  ekonomikora  bideratutako  alternatiba
kolektiboen eraikuntzan aktiboki parte hartuko dutenak, ikuspegi feminista, ikuspegi

ekosozial, giza eskubideekin lotutako ikuspegi, ikuspegi dekolonial eta arrazakeriaren
kontrako ikuspegian oinarrituta.

Espero den inpaktua

Kultura, gizartea eta politika eraldatzeko prozesuetan laguntzea, herritar global kritiko
eta  antolatuak  sendotzeko,  gai  izan  daitezen  zentzu  ekonomiko  nagusia  eztabaidan
jartzeko,  eta,  hezkuntza-praktika,  praktika  komunitario  eta  eragin  kolektiboko
praktiketatik  abiatuta,  bizitza  erdigunean  jarri  eta  gizarte  bidezkoagoak,
berdintasunezkoagoak  eta  jasangarriagoak  lortzeko  bidean  lagunduko  duten
alternatibak  bultzatzeko,  arreta  berezia  eskainiz  historikoki  diskriminatuak,  ikusezin
bilakatuak eta kolonizatuak izan diren pertsonei eta taldeei, ikuspegi feminista, ikuspegi
ekosozial, giza eskubideekin lotutako ikuspegi, ikuspegi dekolonial eta arrazakeriaren
kontrako ikuspegian oinarrituta.

Zeharkako ikuspegiak eta esku hartzeko printzipioak

Estrategia hau Mugarik Gabeko Ekonomialariak erakundearen edukiak eta hezkuntza-,
gizarte-  eta  antolaketa-praktikak  modu  integralean  bideratzen  dituzten  zeharkako
ikuspegietan oinarritzen da. Ikuspegi horiek ez dira konpartimentu estankotzat hartzen,
baizik eta elkarrekin lotutako begiradatzat, estrategiaren ildo estrategiko eta helburu
guztiak  zeharkatzen  dituztenak,  eta,  hala,  errealitatea  ulertzeko  eta  errealitate  hori
kolektiboki eraldatzeko esparru komun bat osatzen dutenak.

Ikuspegi feminista

Estrategiak genero-desberdintasun estrukturalak eta eredu ekonomiko nagusiari eusten
dioten botere-harremanak zalantzan jartzen dituen ikuspegi feminista hartzen du barne.
Ikuspegi  horrek  biziaren  jasangarritasuna,  zaintzak,  interdependentzia  eta
erantzukidetasuna  erdigunean  jarri,  eta  feminismoek  kritika  ekonomikoari  eta
alternatiba bidezkoagoak, inklusiboagoak eta demokratikoagoak eraikitzeari egindako
ekarpenak ezagutzera ematen ditu.

Ikuspegi ekosoziala

Ikuspegi  ekosozial  batetik,  estrategiak  planetaren  muga  biofisikoak  eta  krisi
ekologikoaren eta krisi sozialaren arteko erlazio estua aitortzen ditu. Ikuspegi horrek
aukera  ematen  du  dinamika  ekonomikoak  lurraldeetan,  ondasun  komunetan  eta
pertsonen  bizi-baldintzetan  duten  inpaktutik  abiatuta  aztertzeko,  eta  oreka
ekosistemikoak errespetatzen dituzten eta ongizate kolektiboa hazkunde mugagabearen
logikaren aurrean lehenesten duten eredu ekonomikoak sustatzeko.

Giza eskubideekin lotutako ikuspegia

Eraldaketarako eta justizia globalerako hezkuntza giza eskubideekin lotutako ikuspegitik
ulertzen da, duintasuna, berdintasuna eta justizia soziala printzipio utziezintzat hartuta.
Ikuspegi horrek aukera ematen du desberdintasun ekonomikoak eskubideen urraketa
gisa  ulertzeko.  Halaber,  hezkuntzaren  dimentsio  politikoa  indartu,  eta

galdagarritasunera, erantzukidetasunera eta herritar aktibo eta konprometituak eratzera
bideratzen du.

Ikuspegi dekoloniala eta arrazakeriaren kontrakoa

Estrategiak  ikuspegi  dekoloniala  eta  arrazakeriaren  kontrakoa  barne  hartzen  du,
zalantzan  jartzen  dituena  sistema  ekonomikoan  eta  hezkuntza-praktiketan  presente
dauden  legatu  kolonialak,  jakintza-hierarkiak  eta  arrazakeria  estrukturaleko  formak.
Ikuspegi horrek era askotako jakintzak aitortzea bultzatzen du; Hegoalde Globaletik eta
historikoki arrazializatutako komunitateetatik datozen jakintzak aitortzea, batez ere. Eta
pertsonen,  lurraldeen eta kulturen arteko erlazio horizontalagoak,  bidezkoagoak eta
errespetuzkoagoak  sustatu,  eta  historikoki  kolonizatutako  eta  sistema  ekonomiko
nagusiak baztertutako taldeen protagonismoa, esperientziak eta borrokak aitortzen ditu.

Bakea eraikitzeko ikuspegia

Egungo eredu sozioekonomikoak desberdintasun ekonomikoak, gizarte-bazterketa eta
ingurumen-degradazioa sortzen ditu, eta neurriz kanpo eragiten die populazio ahulenei.
Estrategiaren bidez, indarkeria estruktural horiek eraldatu nahi dira, eta justizia sozial eta
globalaren aldeko narratiba eta eredu ekonomikoen alde egin.

Ikuspegi lokal eta globala

Ikuspegi lokal eta globalean oinarrituta, estrategiak dinamika ekonomiko globalak eta
horiek  lurraldeetan  eta  pertsonen  eguneroko  bizitzan  dituzten  adierazpenak  eta
ondorioak erlazionatzen ditu. Estrategiak ikuspegi hori barne hartzen du, aukera ematen
baitu  interdependentziak  ulertzeko  eta  alternatiba  lokal  ekonomikoak  gizarte-
eraldaketako eta justizia globaleko prozesu zabalagoen parte gisa kokatzeko.

Ikuspegi metodologikoa: nola egiten dugun lan 

Estrategia  partaidetza-metodologietan  eta  herri-hezkuntzako  metodologietan
oinarritzen da. Metodologia horiek pertsonak ikaskuntza-prozesuen protagonista gisa
kokatzen  dituzte.  Halaber,  esperientzien,  ibilbideen  eta  testuinguruen  aniztasuna
aitortu,  eta  historikoki  baztertuak  edo  isilduak  izan  diren  ahotsei  arreta  berezia
eskaintzen  diete.  Ikuspegi  horretatik,  hezkuntza-  eta  gizarte-prozesuak  ezagutza,
ahalduntzea eta ekintza eraldatzailea kolektiboki eraikitzeko gunetzat jotzen dira.

Inpaktu  eraldatzaile  horretarantz  aurrera  egiteko,  aipatutako  ikuspegiak  eta
metodologiak kontuan hartuta, estrategia hau ondorengo helburu espezifikoen bidez
zehazten  da,  esku  hartzeko  zenbait  dimentsio  egituratzen  dituztenak  –hezkuntza,
gizartea,  ikerketa,  komunitatea  eta  sareko  artikulazioa–,  gaitasun  kolektiboak
sendotzera,  parte  hartzeko  espazioak  zabaltzera  eta  eredu  ekonomikoa  justizia
ekonomikoan oinarrituta aldatzeko baldintzak sortzera bideratuta.

Helburu espezifikoak eta ildo estrategikoak

1. HE — Hezkuntza eraldatzea, justizia ekonomikoa lortzen laguntzeko.

1.1 IE — Ikerketak garatzea, unibertsitateko irakaskuntza justizia ekonomikoan 
oinarrituta beste era batera imajinatzeko eta eraldatzeko.
Unibertsitate-eremuan diziplina anitzeko ikerketak egitea, beste hezkuntza-gune 
batzuetara zabaltzeko modukoak, praktikak, edukiak eta egiturak justizia 
ekonomikoaren ikuspegitik aztertzeko eta eraldatzeko.

1.2 IE — Errealitatea kritikoki ulertzeko eta justizia ekonomikoan oinarritutako 
eraldaketak sustatzeko prestakuntza-proposamenak garatzea.
Bigarren Hezkuntzako eta unibertsitateko irakasleei eta ikasleei zuzendutako 
prestakuntzak, ikastaro espezializatuak eta tailerrak diseinatzea eta garatzea, egitura 
ekonomiko, politiko eta ekosozialei buruz duten ulermen kritikoa sendotzeko, eta, 
irakasleen kasuan, eduki horiek beren hezkuntza-jardunbidean txertatzen lagundu 
dezaten.

1.3 IE — Justizia ekonomikoa sustatzen duten hezkuntzako edukiak, proposamen 
metodologikoak eta praktikak sortzea.
Justizia ekonomikoari buruzko hezkuntza- eta dibulgazio-baliabideak diseinatu, landu 
eta zabaltzea, unibertsitateko eta Bigarren Hezkuntzako irakasleekin lankidetzan, 
irakaskuntza- eta ikaskuntza-prozesuak sendotzeko eta hezkuntzako edukiak, ikuspegiak
eta praktikak eraldatzen laguntzeko. Proposamen horiek parte-hartzaileak erdigunean 
jartzen dituzten metodologiak barne hartzen dituzte, eta herri-hezkuntzan inspiratzen 
dira. Hala, ahots guztiak entzutea bermatu, eta zenbait prestakuntza-ingurunetan haien
erabilera eta jabetzea bultzatzen dituzte.

2. HE — Beste ekonomia bat egiteko eta ulertzeko espazioak bultzatzea eta sendotzea,
justizia ekonomikoa sustatzeko.

2.1 IE — Esperimentatzeko, sortzeko eta hausnartzeko espazio inklusiboak bultzatzea.
Era  askotako  pertsonentzako  eta  eragileentzako  espazio  irekiak  sortzea,  ikaskuntza,
elkarrizketa  eta  imajinazio  sozialeko  prozesu  kolektiboak  aktibatzeko,  eta,  hala,
ekonomia egiteko eta ulertzeko beste modu batzuk eraiki, eztabaidatu eta esploratzeko,
eta  pentsamendu  kritikoa,  imajinazio  eraldatzailea  eta  justizia  ekonomikoarekiko
konpromisoa elikatzeko.

2.2 IE — Akademiaren eta gizartearen artean jakintzak trukatzeko eta transferitzeko
espazioak eratzea, ikaskuntza eraldatzaileak bultzatzeko.
Hitz egiteko, lankidetzan aritzeko eta jakintzak partekatzeko espazioak sortzen laguntzea,
ikaskuntzak sendotzeko eta unibertsitatearen eta gizartearen artean zubiak sortzeko,
eta,  hala,  forma  justuagoetara  eta  eraldatzaileagoetara  iristeko  horizonte  komunak
zabaldu ahal izateko.

2.3 IE — Ekonomia Sozial eta Solidarioaren praktikak hezkuntza-prozesuekin lotzea.
Ekonomia  Sozial  eta  Solidarioaren  praktiken  eta  hezkuntza-espazioen  arteko  lotura
bultzatzea, eta, horretarako, alternatiba ekonomiko errealak adierazten dituzten ekimen

lokalak  ezagutzera  ematea  eta  ekonomia  bidezkoago  baten  eraketa  inspiratu  eta
indartuko duten ikaskuntzak erraztea.

3. HE — Ekonomiaren ezagutza kritikoaren sorrera, sozializazioa eta transferentzia
bultzatzea, justizia ekonomikorantz aurrera egiteko.

3.1  IE  —  Ezagutza  sortzea  gizarte-erakundeekin  batera,  justizia  ekonomikoko
alternatibak ikuspegi lokal eta global batetik bultzatzeko.
Ikerketak  garatzea  hirugarren  sektoreko  erakundeekin,  Hegoalde  Globaleko
erakundeekin  eta  gizarte-mugimenduekin  lankidetzan,  justizia  ekonomikora
bideratutako  azterketa-esparruak  emanez,  arazo  ekonomiko,  politiko  eta
sozioekologikoak zorrotz aztertzeko, arazo horien kausa estrukturalak agerian jartzeko
eta proposamen eta alternatiba eraldatzaileak sendotzen laguntzeko.

3.2  IE  —  Justizia  ekonomikoko  horizonteak  zabalduko  dituzten  narratiba  publikoak
indartzea.
Errealitate ekonomikoa aztertzeko balioko duten eduki zorrotz eta eskuragarriak sortzea
eta partekatzea, errealitate horri eusten dioten dinamikak agerian jarriz eta nagusi den
esparrua  interpelatzeko,  zabaltzeko  eta  eraldatzeko  aukera  emango  duten  begirada
kritikoak eskainiz, eta, hala, narratiba publikoak aberastuz eta justizia ekonomikorako
horizonteak zabaltzen lagunduz.

3.3  IE  — Hausnarketa kritikoa eta  imajinazio  eraldatzailea  sendotuko dituzten ikus-
entzunezko tresnak sortzea.
Ikus-entzunezko  edukiak  sortzea  eta  partekatzea,  ekonomiaren  ikuspegi  kritikoetan
oinarrituta,  hausnarketarako  espazio  irisgarriak  eta  estimulatzaileak  irekitzeko,
errealitatea  osatzen  duten  dinamikak  sakon  ulertzeko  eta  justizia  ekonomikora
bideratutako  alternatiben  bultzadarako  beharrezkoa  den  imajinazio  eraldatzailea
aktibatzeko.

4.  HE  —  Parte-hartze  eta  ekintza  kolektiboa  sustatzea,  gaitasun  kolektiboak
eraikitzeko,  lurralde-loturak  sendotzeko  eta  justizia  ekonomikorako  espazioak
sortzeko.

4.1  IE  —  Pertsonak  esperientzia  lokalekin  konektatzea,  alternatiba  bidezkoak  eta
bizigarriak imajinatzeko eta justizia ekonomikoari laguntzeko.
Zenbait  prozesu erraztea,  pertsonek ekimen lokal  eraldatzaileak esploratzeko,  haien
praktika  eta  dinamika  komunitarioak  ezagutzeko,  eta  argi  ulertzeko  nola  eragin
ditzaketen esperientzia horiek ekintza kolektiboa justizia ekonomikora bideratuko duten
ikuspegi kritiko eta itxaropentsuak.

4.2  IE  — Gaitasunak  sendotu,  eta  justizia  ekonomikoaren  aldeko  parte-hartzea  eta
aktibismoa bultzatuko dituzten eraikuntza kolektiboko espazioak sortzea.
Elkartzeko eta  sorkuntza kolektiborako espazioak bultzatzea,  gaitasunak sendotzeko,
elkarrekiko konfiantza elikatzeko eta baldintza egokiak sortzeko, pertsonak inplika eta
antola daitezen, eta justizia ekonomikoaren aldeko ekimenak aktiba ditzaten.

5.  HE  —  Aliantzen  eta  sareen  ekosistema  bat  sendotzea,  ikaskuntza  kolektiboei
eusteko,  gaitasun  partekatuak  finkatzeko  eta  justizia  ekonomikora  bideratutako
ekintza eraldatzailea indartzeko.

5.1  IE  —  Gizarte  zibilaren  aliantzen  parte  izatea;  ekintza  kolektiboa  eta  justizia
ekonomikora bideratutako politiken defentsa sendotuko dituzten aliantzen parte, hain
zuzen ere.
Gizarte zibilaren aliantzetan parte hartzea, baterako lana, hausnarketa partekatua eta
ahaleginen  koordinazioa  errazten  dituzten  aliantzetan,  hain  zuzen  ere,  justizia
ekonomikora bideratutako ekintzak eta posizionamenduak sendotzen laguntzeko.

5.2  IE  —  Hezkuntza  eraldatzailearen  eta  justizia  globalaren  alde  lan  egiten  duten
erakundeekin partekatutako espazioetan presente egotea eta lankidetzan aritzea.
Hezkuntza eraldatzailearen eta justizia globalaren alde lan egiten duten erakundeekin
partekatutako espazioetan parte hartzea, eta, horretan, presentziaren, elkarrizketaren
eta lankidetzaren bidez, aliantzak sendotzen, ikaskuntza kolektiboak sortzen eta agenda
komunetan aurrera egiten laguntzea.

5.3  IE  —  Gizarte  zibil  antolatuak  sustatutako  mobilizazio-  eta  eragin-ekimenetan
laguntzea.
Gizarte zibil antolatuaren aliantzetatik eta espazio partekatuetatik bultzatutako gizarte-
mobilizazioko  eta  eragin  politikoko  ekimenetan  parte  hartzea,  eta  haiek  babestea,
zabaltzea eta sendotzea, justizia ekonomikora bideratutako prozesuetan erakundearekin
batera  aritzen  diren  pertsonen  eta  komunitateen  inplikazio  aktiboa  eta  ahalduntze
kolektiboa sustatzeko.

Estrategia  honen  oinarri  diren  helburu  espezifiko,  ildo  estrategiko,  hartzaile  eta
funtsezko aliantza eta zeharkako ikuspegien arteko erlazioa laburbilduta jasotzen da 1.
eranskinean: Eraldaketarako eta Justizia Globalerako Hezkuntzaren Estrategiaren (2026-
2030) laburpen-taula.

Estrategiaren irismena, mugak eta horizontea

Eraldaketarako  eta  Justizia  Globalerako  Hezkuntzaren  Estrategia  hau  esparru
orientatzaile bat da Mugarik Gabeko Ekonomialariak erakundearen 2026-2030 aldiko
jardunerako. Ez da plan itxi bat, ezta ekintzen katalogo zehatz bat ere, baizik eta bide-orri
partekatu bat,  lehentasunak,  ikuspegiak eta  esku hartzeko ildoak zehazten dituena,
erakundeak bultzatzen eta babesten dituen hezkuntza-, gizarte- eta politika-prozesuak
bideratzeko.

Ikuspegi  horretan  oinarrituta,  estrategian  adierazita  dago  justizia  ekonomikorako
eraldaketa prozesu kolektiboa, konplexua eta epe luzekoa dela, eta prozesu horri ezin
zaiola modu isolatuan heldu, ezta erakunde bakar baten ekintzaren bidez soilik ere. Lortu
nahi diren aldaketa estrukturalek gizarte-, hezkuntza-, akademia- eta erakunde-sareko
beste eragile batzuekin batera artikulatutako lana eskatzen dute, bai eta aliantzak eta
sareak sendotzea ere, ikaskuntza partekatuei eusteko, ekintzen inpaktua handitzeko eta
eragin kolektiboa indartzeko.

Estrategiak mugak dituela ere onartuta dago, bai gaitasunei dagokienez, bai irismenari
dagokionez, eta testuingurua modu errealistan ulertzetik abiatzen da. Horri dagokionez,
helburua  ez  da  erantzun  bakarrak  eta  konponbide  itxiak  eskaintzea,  baizik  eta
hausnarketa,  esperimentazio  eta  ekintza  kolektiboko  espazioak  zabaltzea,  eredu
ekonomiko  nagusia  zalantzan  jartzen  eta  testuinguruan  kokatutako  era  askotako
alternatibak  eraikitzen  laguntzeko,  desberdintasun  estrukturalak  eta  historikoki
diskriminatuak,  ikusezin bilakatuak edo baztertuak izan diren pertsonen eta taldeen
esperientziak kontuan hartuta.

Era berean, estrategia esparru bizitzat jotzen da, etengabe berrikusi beharrekoa, eta
etengabe ikasten jarraitzea eskatzen duena. Estrategia ezartzean, beharrezkoa izango da
praktikak  berrikustea,  ikaskuntzak  txertatzea,  testuinguru  berrietara  egokitzea  eta
planteatutako  helburuetarantz  aurrera  egiteko  garrantzitsuenak  diren  alderdiak
sendotzea.  Hausnarketa-dimentsio  ireki  hori  Eraldaketarako  eta  Justizia  Globalerako
Hezkuntzaren ikuspegiaren beraren parte  da,  baita  Mugarik  Gabeko Ekonomialariak
erakundeak  diskurtsoaren,  praktikaren  eta  antolaketaren  arteko  etengabeko
koherentziaren alde egindako apustuaren parte ere.

Horizonte  horrekin,  Mugarik  Gabeko  Ekonomialariak  erakundeak  berretsi  egiten  du
hezkuntza kritiko eta eraldatzailearekiko konpromisoa; gaitasun kolektiboak indartzen,
aliantzak eratzen eta justizia ekonomikora bideratutako prozesuak babesten lagunduko
duen hezkuntzarekiko konpromisoa, hain zuzen ere. Apustu horren arabera, hezkuntza
ez  da  helburu  bat  berez,  baizik  eta  gizarte  bidezkoagoak,  demokratikoagoak  eta
jasangarriagoak eraikitzeko tresna politiko eta kultural bat, gizarte horietan bizitza —
aniztasun osoan— erdigunean kokatu ahal izateko.

1. eranskina. Eraldaketarako eta Justizia Globalerako Hezkuntzaren 
Estrategiaren (2026 – 2030) laburpen-taula

Eranskin honetan, Mugarik Gabeko Ekonomialariak erakundearen Eraldaketarako eta
Justizia Globalerako Hezkuntzaren Estrategiaren laburpen-taula bat jasotzen da, ikuspegi
orokor bat eskaintzeko, eta, hala, modu argi eta ordenatuan identifikatu ahal izateko
erakundearen jarduna bideratzen dituzten helburu espezifiko, ildo estrategiko, hartzaile
eta funtsezko aliantza eta zeharkako ikuspegien arteko erlazioa.  Taulan ez da eduki
berririk adierazi; dokumentuan zehar garatutako elementu nagusiak sistematizatuta eta
laburbilduta daude bertan.

HELBURU OROKORRA
Herritar global kritiko eta itxaropentsuak bultzatzea, interdependentzia lokal eta globalak ulertuko dituztenak eta justizia ekonomikora 
bideratutako alternatiba kolektiboen eraikuntzan aktiboki parte hartuko dutenak, ikuspegi feminista, ikuspegi ekosozial, giza eskubideekin lotutako
ikuspegi, ikuspegi dekolonial eta arrazakeriaren kontrako ikuspegian oinarrituta.

ESPERO DE INPAKTUA

Kultura, gizartea eta politika eraldatzeko prozesuetan laguntzea, herritar global kritiko eta antolatuak sendotzeko, gai izan daitezen zentzu 
ekonomiko nagusia eztabaidan jartzeko eta bizitza erdigunean jarriko duten alternatibak bultzatzeko, arreta berezia eskainiz historikoki 
diskriminatuak, ikusezin bilakatuak eta kolonizatuak izan diren pertsonei eta taldeei.

ZEHARKAKO IKUSPEGIAK Feminista · Ekosoziala · Giza eskubideekin lotutakoa · Dekoloniala · Arrazakeriaren kontrakoa

HELBURU 
ESPEZIFIKOAK

ILDO ESTRATEGIKOAK HARTZAILEAK ETA 
FUNTSEZKO ALIANTZAK

1. HE — Hezkuntza 
eraldatzea, justizia 
ekonomikoa lortzen 
laguntzeko

•1.1 IE. Hezkuntza-ikerketa kritikoa
•1.2 IE. Prestakuntza-proposamen kritikoak
•1.3 IE. Hezkuntza-baliabide eta hezkuntza-

praktika eraldatzaileak

Ikasleak eta irakasleak (BHI, LH eta 
unibertsitatea); unibertsitate publikoak; 
bigarren hezkuntzako ikastetxe 
publikoak, hezkuntza-sare kritikoak; 
hezkuntza-administrazioak; hezkuntzako
GKEak

2. HE — Beste ekonomia 
bat egiteko eta ulertzeko
espazioak bultzatzea eta 
sendotzea

•2.1 IE. Esperimentatzeko espazio inklusiboak
•2.2 IE. Akademiaren eta gizartearen arteko 

trukea
•2.3 IE. Lotura Ekonomia Sozial eta 

Solidarioarekin

Ekonomia  Sozial  eta  Solidarioko
ekimenak;  alternatiba  ekonomiko,
ekosozial  eta  feministekin  lotutako
gizarte-mugimenduak;  talde
komunitarioak;  unibertsitateak;  gune
autogestionatuak

3. HE — Ezagutza 
kritikoaren sorrera eta 
transferentzia bultzatzea

•3.1 IE. Ikerketa gizarte-erakundeekin eta 
Hegoalde Globaleko erakundeekin

•3.2 IE. Narratiba publiko kritikoak
•3.3 IE. Zabalkunderako materialak eta tresnak

Hegoalde eta Iparralde Globaletako 
gizarte-erakundeak eta mugimenduak;
ikerketa-zentro kritikoak; 
unibertsitateak; ezagutza-sareak; 
hedabide alternatiboak

4. HE — Parte-hartze eta 
ekintza kolektiboa 
sustatzea

•4.1 IE. Esperientzia lokal eraldatzaileak
•4.2 IE. Eraikuntza kolektiboko eta gaitasunak 

sendotzeko espazioak

Gizarte-mugimenduak; ikasle eta 
irakasle konprometituak; aktibistak; 
herritarren sareak; gizarte-boluntarioak

5. HE — Aliantzen eta 
sareen ekosistema bat 
sendotzea, ekintza 
eraldatzailea indartzeko

•5.1 IE. Gizarte zibilaren aliantzak
•5.2 IE. Hezkuntza eraldatzailearen aldeko 

partekatutako espazioak
•5.3 IE. Mobilizazio eta eragin kolektiboak

GGKEen sareak eta plataformak; 
Estatuko eta Euskadiko 
koordinakundeak;
gizarte-mugimenduak; eragile anitzeko 
aliantzak; administrazio publikoak

